
ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N_____ - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԲԱԱՄ ՎԵՆՏՉՐ ԿԱՊԻՏԱԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 79-րդ հոդվածի 1-ին մասը և ղեկավարվելով Հայաստանի Հանրապետության կառավարության 2017 թվականի հոկտեմբերի 5-ի N1225-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում 2020 թվականի սեպտեմբերի 5-ից մինչև 2021 թվականի դեկտեմբերի 31-ը ներառյալ ներմուծվող ապրանքների` համաձայն հավելվածի, մաքսային և հարկային մարմինների կողմից հաշվարկվող ավելացված արժեքի հարկի վճարման ժամկետը հետաձգվում է ներմուծման հայտարարագրման օրվանից հաշված 3 տարի ժամկետով:
2. Հայաստանի Հանրապետության էկոնոմիկայի նախարարին` ապահովել «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության հետ Հայաստանի Հանրապետության կառավարության 2017 թվականի հոկտեմբերի 5-ի N1225-Ն որոշման 2-րդ կետով հաստատված` ներդրումային ծրագրի իրականացման ակնկալվող արդյունքների և մոնիթորինգի համակարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 	ՎԱՐՉԱՊԵՏ							ՆԻԿՈԼ ՓԱՇԻՆՅԱՆ

















Հավելված
ՀՀ կառավարության 2020 թվականի
__________ -ի N …-Ա որոշման


ՑԱՆԿ
«ԲԱԱՄ ՎԵՆՏՉՐ ԿԱՊԻՏԱԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳԱԱ-ի
ծածկագիրը
	Անվանումը
	Չափի միավորը
	Քանակը
	Արժեքը (դրամ)

	1
	2
	3
	4
	5
	6

	1
	
5603

	Սպունբոնդ պոլիպրոպիլեն, 50 գրամ
խտությամբ
	կգ
	
36 000

	
16 318 952


	2
	

5601


	Բամբակենման կտոր,
45 գրամ
խտությամբ
	կգ
	
24 000

	21 188 160

	3
	
5603

	Սպունբոնդ պոլիպրոպիլեն, 25 գրամ
խտությամբ
	կգ
	24 000
	
12 211 200


	4
	
3926

	Կրկնակի
մետաղալարեր, պլաստիկ ծածկված
	կգ
	
12 000

	
21 657 600


	
5
	
5604

	Հարթ առաձգական պարան /
ժապավեն
	կգ
	
24 000

	
20 736 000


	6
	
5603

	Մելթբլոուն 90%
25 գրամ խտությամբ
	կգ
	24 000
	
28 800 000


	7
	
5603

	Մելթբլոուն 99%
25 գրամ խտությամբ
	կգ
	24 000
	98 956 800

	8
	3926
	Առաձգական պարանի
համար արգելակիչ
	
կգ
	
5 400
	
22  662 000

	                 Ընդամենը`
	     242 530 712






ՀԻՄՆԱՎՈՐՈՒՄ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԲԱԱՄ ՎԵՆՏՉՐ ԿԱՊԻՏԱԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն որոշման նախագծի ընդունումը պայմանավորված է ներդրումային ծրագրի շրջանակներում «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու անհրաժեշտությամբ` Հայաստանի Հանրապետության հարկային օրենսգրքի 79-րդ հոդվածի 1-ին մասի և ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համապատասխան:

1. Ընթացիկ իրավիճակը և խնդիրները
«ԲԱԱՄ ՎԵՆՏՉՐ ԿԱՊԻՏԱԼ» ՍՊ ընկերությունը հիմնադրվել է 2019 թվականին։
Ընկերությունը զբաղվում է բարձրորակ բժշկական դիմակների արտադրությամբ։ 
Մեկ ամսվա ընթացքում  նախատեսվում է արտադրել 2-3 մլն հատ դիմակ։ Արտադրանքը իրացվելու է ինչպես Հայաստանի Հանրապետության տարածքում այնպես էլ ՀՀ տարածքից դուրս։ 
Արդեն իսկ իրականացվել է 132 մլն դրամի կապիտալ ներդրում։ Ծրագրի շրջանակում նախատեսվում է իրականացնել 242 մլն դրամի ներդրում ցանկում ներկայացված հումքի ձեռքբերման համար: Ծրագրով նախատեսված արտադրանքի ծավալը տարեկան կկազմի 7․2 մլրդ դրամ, որից 2․4 մլրդ դրամի արտադրանքը կիրացվի ՀՀ տարածքում, 2․4 մլրդ դրամի արտադրանքը՝ ԵԱՏՄ այլ անդամ երկրների տարածքում, 2․4 մլրդ դրամի արտադրանքը՝ երրորդ երկրների տարածքում: 
Վերոնշյալ գործունեության կազմակերպման համար ներմուծվող ապրանքների մասով ընկերությունն ակնկալում է ԱԱՀ-ի գումարների երեք տարի ժամկետով հետաձգում:


1. Տվյալ բնագավառում իրականացվող քաղաքականությունը
Ներդրումների ներգրավում, նոր աշխատատեղերի ստեղծում:


1. Կարգավորման նպատակը և բնույթը
«Ավելացված արժեքի հարկի մասին» ՀՀ օրենքի և ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:

1. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից՝ հաշվի առնելով ՀՀ ֆինանսների նախարարության և ԿԱ Պետական եկամուտների կոմիտեի դիրքորոշումը:

1. Ակնկալվող արդյունքը
Ներդրումային ծրագրի իրագործման արդյունքում ընկերությունում երեք տարվա ընթացքում կստեղծվի 35 նոր աշխատատեղ` 120 հազ․ դրամ միջին աշխատավարձով: 

1. Այլ տեղեկություններ (եթե այդպիսիք առկա են)






ՏԵՂԵԿԱՆՔ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԲԱԱՄ ՎԵՆՏՉՐ ԿԱՊԻՏԱԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում:


ՏԵՂԵԿԱՆՔ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԲԱԱՄ ՎԵՆՏՉՐ ԿԱՊԻՏԱԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ





Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։

ԱՄՓՈՓԱԹԵՐԹ
«ԲԱԱՄ ՎԵՆՏՉՐ ԿԱՊԻՏԱԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	1
	ՀՀ ֆինանսների նախարարություն 
01/2-1/12140-2020
14-08-2020
	
Ներդրումային ծրագրին կից Ձև 2-ում ներառված՝ ապրանքների ԱՏԳ ԱԱ ծածկագրերն անհրաժեշտ է ներկայացնել քառանիշ թվով՝ համապատասխանեցնելով ՀՀ կառավարության 2017 թվականի հոկտեմբերի 5-ի թիվ 1225-Ն որոշմամբ սահմանված՝ Ձև 2-ը լրացնելու ուղեցույցի պահանջին:

	 Ընդունվել է:Կատարվել է համապատասխան փոփոխությունը:

	2
	ՀՀ ԿԱ պետական եկամուտների կոմիտե   
01/3-2/52652-2020
17-08-2020
	Դիմումին կից ներկայացված ցանկի 2-րդ տողում նշված նկարագրությունը բավարար չէ ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար, իսկ 4-րդ և 5-րդ տողում նշված ԵՏՄ ԱՏԳ ԱԱ ծածկագրերը առկա չեն Եվրասիական տնտեսական հանձնաժողովի խորհրդի 2012 թվականի հուլիսի 16-ի N 54 որոշման մեջ:
Հայտնում ենք նաև, որ Որոշմամբ սահմանված կարգի Ձև N2-ը լրացնելու ուղեցույցի 1-ին կետի համաձայն՝ 2-րդ՝ «ԱՏԳ ԱԱ-ի ծածկագիրը» սյունակի համապատասխան տողում նշվում է յուրաքանչյուր ապրանքի ԱՏԳ ԱԱ քառանիշ ծածկագիրը։
Միաժամանակ, Եվրասիական տնտեսական միության 11.04.2017թ. ստորագրված «Եվրասիական տնտեսական միության մաքսային օրենսգրքի մասին» պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 126-րդ հոդվածի 1-ին կետի 1-ին ենթակետի համաձայն՝ պայմանականորեն բաց թողնված են համարվում «Բացթողում՝ ներքին սպառման համար» մաքսային ընթացակարգով ձևակերպվող այն ապրանքները, որոնց դեպքում կիրառվել են ներմուծման մաքսատուրքերի, հարկերի վճարման համար սահմանված արտոնություններ, որոնք զուգակցված են այդ ապրանքների օգտագործման և (կամ) տնօրինման հետ կապված սահմանափակումներով:
Նույն հոդվածի 1-ին կետի 2-րդ ենթակետի համաձայն, վերոնշյալ՝ պայմանականորեն բաց թողնված ապրանքների առնչությամբ պետք է պահպանվեն ներմուծման մաքսատուրքերի, հարկերի վճարման արտոնությունների տրամադրման նպատակներն ու պայմանները, ինչպես նաև այդպիսի արտոնությունների կիրառման հետ կապված այդ ապրանքների օգտագործման և (կամ) տնօրինման մասով սահմանափակումները:
Ելնելով վերոգրյալից` հայտնում ենք, որ ներդրումային ծրագրի շահառու նախատեսելիս անհրաժեշտ է հաշվի առնել նշված օրենսդրական կարգավորումները:
Միաժամանակ, «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերությունը (ՀՎՀՀ 02816665) ըստ ներկայացրած վերջին՝ 2020թ-ի հունիս ամսվա եկամտային հարկի և սոցիալական վճարի ամսական հաշվարկի ունի 1 հարկման բազա ունեցող վարձու աշխատող, որի միջին հարկման բազան կազմում է 44,308 դրամ, իսկ 12.08.2020թ-ի դրությամբ ընկերությունը ունի հարկային պարտավորություն: «ՎՈԼՀՈԿ» սահմանափակ պատասխանատու ընկերությունը (ՀՎՀՀ 04434958) հաշվառվել է 11.06.2020թ-ին, վերջինիս կողմից հարկային մարմին եկամտային հարկի և սոցիալական վճարի ամսական հաշվարկ ներկայացված չէ և 12.08.2020թ. դրությամբ չկատարած հարկային պարտավորություն առկա չէ:

	Ընդունվել է: Կատարվել է համապատասխան փոփոխությունը:

	3
	ՀՀ առողջապահության նախարարություն
ԱԹ/06.3/19502-2020
26-08-2020
	Ընդհանուր առմամբ Ընկերության կողմից ներկայացված ծրագրի փաթեթը լրամշակման, շտկման և խմբագրման կարիք ունի, քանի որ տեղեկատվությունը լրացված է թերի, որոշ դեպքերում ոչ ճիշտ: Մասնավորապես.
1. Ծրագրի նկարագրի (Ձև 1) «Համառոտ նկարագիր» մասում լրացված է ներդրումային ծրագրի նպատակը, մինչդեռ պետք է լրացվի Ընկերության գործունեության մասին տեղեկատվությունը: 
2. Ներդրումային ծրագրում (Ձև 3) լրացված չեն «Ծրագրի նպատակ», «Մարքեթինգային քաղաքականության նկարագրություն» և «Ներմուծվող ապրանքների արտադրության տարեթիվ (միջին)» բաժինները:
3. «Ներդրումներ» բաժնում առաջարկվում է ուղղվածությունները` հումք, սարքավորում, առանձնացնել:
4. Ձև 3-րդի 4-րդ կետով ՓՄՁ սուբյեկտների դասակարգմանը համապատասխանությունը նշվել է «Գերփոքր առևտրային կազմակերպություն», սակայն ՀՀ կառավարության 05.10.2017թ. N1225-Ն որոշման 1-ին հավելվածի 9-րդ կետի 6-րդ ենթակետի համաձայն դիմումատուի՝ ՓՄՁ սուբյեկտների դասակարգումը իրականացվում է հաշվի առնելով դիմումի ներկայացման օրվա դրությամբ առկա ցուցանիշները: Իսկ «Փոքր և միջին ձեռնարկատիրության պետական աջակցության մասին» ՀՀ օրենքի 2-րդ հոդվածի 1-ին կետի 1-ին մասի համաձայն առևտրային կազմակերպությունը, որի աշխատողների միջին ցուցակային թվաքանակը կազմում է մինչև 50 մարդ, իսկ նախորդ տարվա գործունեությունից ստացված հասույթը կամ նախորդ տարեվերջի դրությամբ ակտիվների հաշվեկշռային արժեքը չի գերազանցում 500 մլն դրամը,  համարվում է փոքր: Հաշվի առնելով նշված դրույթը և Գրության 4-րդ ձևի 6-րդ կետի՝ դիմումի ներկայացման օրվա դրությամբ առկա ցուցանիշը՝ Ընկերությունը կհամարվի փոքր՝ ըստ ՓՄՁ սուբյեկտների դասակարգման:
5. «Տեղեկատվություն անձի տնտեսական գործունեության մասին»` Ձև 4-ում, «Արտադրանք» և «Արտադրողականություն» ցուցիչները շտկման կարիք ունեն: Մասնավորապես, «Արտադրանք» ցուցանիշը իրենից ներկայացնում է «Իրացում» և «Արտահանում» ցուցանիշների հանրագումար: 
ՀՀ կառավարության 2017 թվականի հոկտեմբերի 5-ի թիվ 1225-Ն որոշմամբ հաստատված՝ Ձև 4-ը լրացնելու ուղեցույցի մեթոդաբանության համաձայն՝ աշխատանքի միջին արտադրողականությունը հաշվարկվում է համախառն հասույթի (եկամուտի) և անձնակազմի միջին ցուցակային թվաքանակի հարաբերակցությամբ: Ընկերության համախառն հասույթն իրենից ներկայացնում է «Արտադրանք» ցուցանիշը: Արդյունքում, եթե հաշվարկները կատարվեն բացառապես սահմանված մեթոդաբանությամբ, ապա ստացվում է, որ Ձև 4-ի «Արտադրողականություն» ցուցանիշը ճիշտ հաշվարկված չէ, քանի որ ճիշտ հաշվարկված չէր «Արտադրանք» ցուցանիշը:
Որպես «Միջին աշխատավարձ (հազ. դրամ)» ցուցանիշ պետք է լրացնել ոչ թե աշխատավարձի ընդհանուր ֆոնդը, այլ միջին աշխատավարձի չափը: Բացի այդ, ներդրումային ծրագրով ներկայացվում է, որ 1 տարվա ընթացքում կանխատեսվում է 30-35 նոր աշխատատեղերի ստեղծում, մինչդեռ Ձև 4-ի «Աշխատատեղերի քանակ, այդ թվում նոր ստեղծվող» ցուցանիշում աճ չկա: 
6. Ներդրումային ծրագրի (Ձև N1) իրականացման ժամկետը հստակեցման կարիք ունի: 
Ներդրումային ծրագրի նախատեսված արտադրանքի և արտադրանքի իրացման ծավալները` ըստ առանձին ուղղությունների, պետք է նշել արժեքային (դրամային) արտահայտությամբ: 

	Ընդունվել է ի գիտություն։

	ՏԵՂԵԿԱՆՔ
ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«ԲԱԱՄ ՎԵՆՏՉՐ ԿԱՊԻՏԱԼ» ՍՊԸ

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ֆինանսների նախարարություն
	ՀՀ ԿԱ պետական եկամուտների կոմիտե 
	ՀՀ առողջապահության նախարարություն
	Ամփոփված արդյունք

	Տնտեսության վրա մուլտիպլիկատիվ ազդեցություն (7)
	4
	4
	3
	7
	4.5

	Զբաղվածության ընդլայնում (10)
	3
	3
	5
	3
	3.5

	Նորարարություն և արտադրողականության բարձրացում (10)
	7
	7
	7
	4
	6.3

	Արտահանման ուղղվածություն (10)
	7
	7
	7
	6
	6.8

	Ծրագրի իրականացման շրջանակներում տրվող միջին աշխատավարձ (10)
	4
	4
	8
	4
	5.0

	Անձի համապատասխանությունը «Փոքր և միջին ձեռնարկատիրության պետական աջակցության մասին» Հայաստանի Հանրապետության օրենքով սահմանված դասակարգմանը (3)
	3
	2
	3
	2
	2.5

	Ընդամենը
	28
	27
	33
	26
	28.5

